
				Гэта старонка была вычытаная
14 

Потым плаўна за вадою

Робіць круг… адзін, другі,

От раўняецца з вадою,

Агібае куст дугою,

Пішэ борзьдзенька кругі.

Носіць Нёман, як сам знае

Гэты шчуплы чарапок.

— Ах, галубкі!.. Як жывая! —

Пісьне хто-нібудзь з жанок:

— Так і гэдак ўсё шыбўе,

То назад, то ў бок ідзе! —

— Гэта — Божа моц кіруе

І на троп яе вядзе. —

А тым часам міска далей

Йдзе, рыхтуецца на плёс.

Хлесянуў тут Нёман хваляй,

Ў чорны вір яе панёс.

І над цёмнай глыбінёю,

Дзе ён пеніўся, бурліў,

Як бы дужаю рукою

Завярцеў і закруціў,

Закруціў і не пускае

ні назад і ні ўпярод,

Кружыць міску і ганяе

Страшны той вадаварот.

А жанкі ўсе крок за крокам

Ціха берагам ідуць;

Страх вялікі не нарокам

Цісьне каменем ім грудзь.

Ды ў той момэнт, як найболей,

Наймацней ён іх акрыў,

Прыключыўся сьмех з Аўдолей,

Як сам чорт яе падбіў.

